
పాకిస్థాన్ హై కమీషన్ సిబ్బందిలో 50 శాతం కోత విధించాలని 
నిర్ణయించిన భారత్ 
జూన్ 23, 2020 

 

భారత విదేశీ వ్యవహారాల మంత్రిత్వ శాఖ నేడు పాకిస్థాన్ దౌత్య 
ప్రతినిధిని పిలిపించింది అలాగే పాకిస్థాన్ హై కమీషన్ అధికారుల 
కార్యకలాపాల గురించి పదేపదే ఆందోళన వ్యక్తం చేసిన విషయాన్ని 
తెలియజేసింది. వారు గూఢచర్యానికి సంబంధించిన చర్యలకు పాల్పడటమే 
కాకుండా ఉగ్రవాద సంస్థలతోనూ సంబంధాలను కొనసాగిస్తున్నారని 
పేర్కొంది. ఇద్దరు అధికారుల కర్యకలాపాలను రెడ్-హ్యాండెడ్ గా 
పట్టుకోవడంతో పాటు 31 మే 2020న వారిని దేశం నుంచి బహిష్కరించడాన్ని 
దీనికి ఉదాహరణగా వెల్లడించింది. 
 

హై కమీషన్ లో తమ అధికారిక స్థాయికి అనుగుణంగా వారి అధికారుల చర్యలు 
లేనప్పటికీ, పాకిస్థాన్ మరోపక్క దీనికి ప్రతిగా ఇస్లామాబాద్ లోని 
భారతీయ హై కమీషన్ అధికారులను తమ దౌత్యపరమైన విధులను 
నిర్వర్తించనీయకుండా బెదిరింపులకు గురిచేస్తూ నిరంతర దాడులకు 
పాల్పడుతోంది. తాజాగా గన్ పాయింట్ వద్ద ఇద్దరు భారతీయ అధికారులను 
అపహరించడం మరియు వారిని చిత్రహింసలకు గురిచేయడం వంటివి ఈ దిశగా 
పాకిస్థాన్ అనుసరిస్తున్న చర్యలకు నిదర్శనం. 22 జూన్ 2020న భారత్ కు 
తిరిగివచ్చిన ఈ అధికారులు తాము పాకిస్థాన్ ఏజెన్సీల చేతిలో ఎలాంటి 
చిత్రహింసలకు గురయ్యామో కళ్లకుకట్టినట్లు చిత్రాలతో సహా 
వివరించారు. 
 

పాకిస్థాన్ మరియు తన అధికారుల వైఖరి వియన్నా ఒడంబడిక అలాగే దౌత్య 
మరియు కాన్సులార్ అధికారులతో వ్యవహరించాల్సిన పద్ధతులపై 
ద్వైపాక్షిక ఒప్పందాలకు విరుద్ధంగా ఉంది. మరోపక్క, సీమాంతర హింస 
మరియు ఉగ్రవాదానికి మద్దతిచ్చే విధంగా నిగూఢమైన భారీస్థాయి విధానం 
కూడా పాకిస్థాన్ అనుసరిస్తున్న చర్యల్లో భాగమే. 
 



అందువల్ల, న్యూఢిల్లీలోని పాకిస్థాన్ హై కమీషన్ లో సిబ్బంది 
సంఖ్యను 50 శాతం తగ్గించాలని భారత ప్రభుత్వం నిర్ణయించింది. దీనికి 
అనుగణంగానే ఇస్లామాబాద్ లోని తమ సిబ్బంది సంఖ్యలో పరస్పర కోత 
ఉంటుంది. 7 రోజుల్లో ఈ నిర్ణయం అమలు చేయబడుతుందని పాకిస్థాన్ 
దౌత్య ప్రతినిధికి వెల్లడించడం జరిగింది. 
 

న్యూఢిల్లీ 

జూన్ 23, 2020 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

DISCLAIMER: This is an approximate translation. The original is available in English on MEA’s website 

and may be referred to as the official press release. 


